
 Oideoir Aosach 
Painéal Earcaíochta Leanúnach 

BOOGRC 
Ref: GR26 - 0549 

   
Soláthraíonn Bord Oideachais agus Oiliúna na Gaillime agus Ros Comáin (GRETB) seirbhísí oideachais 

laistigh de chontaetha na Gaillimhe agus Ros Comáin. Tá 21 scoil aige agus 40 Ionad Breisoideachais agus 

Oiliúna. Tá breis agus 2000 ball foirne fostaithe ag GRETB, níos mó ná 27,000 foghlaimeoir agus tá buiséad 

isteach is amach le €150m aige. 

 

Teideal an Phoist Oideoir Aosach, Painéal Earcaíochta Leanúnach. 
 

Cineál Conartha Sealadach lánaimseartha/páirtaimseartha 
 
Bunófar painéil óna líonfar folúntais reatha agus amach anseo d’Oideoirí 
Aosach thar réimse speisialtóireachtaí. Beidh na painéil beo ar feadh 12 
mhí. 

Folúntais Tosaigh Féach le do thoil ar an doiciméad maidir leis na folúntais tosaigh ar 
leathanach Hirelab GRETB, a nuashonraítear go rialta. 

Luach Saothair Beidh an luach saothair de réir Chiorclán 0058/2026. Íocfar an luach 
saothair ar bhonn pro rata ar feadh thréimhse an chonartha. 
 
FÓGRA TÁBHACHTACH MAIDIR LE TUARASTAL: De réir threoirlínte na 
Roinne Oideachais agus Óige, tosóidh ceapacháin nua atá ag dul isteach sa 
ghrád seo den chéad uair ag íosphointe an scála. Ní fhéadfar creidmheas 
incriminteach a chur i bhfeidhm ach amháin má tá an té atá le ceapadh ina 
státseirbhíseach nó ina sheirbhíseach poiblí cheana féin díreach roimh an 
gceapachán. Féadfar an ráta luacha saothair a choigeartú ó am go ham de 
réir bheartas pá an Rialtais. Níl an tuarastal tosaigh faoi réir caibidlíochta. 
 

Suiomh Cuirfear é seo in iúl ag céim na tairisceana poist. Tabhair faoi deara go 
mbeidh folúntais ar fud láithreacha GRETB i gCathair na Gaillimhe, i gContae 
na Gaillimhe agus i Ros Comáin. 

Speisialtachtaí Is é cuspóir an fheachtais earcaíochta seo painéil a bhunú i leith réimse 
speisialtachtaí d’Oideoirí Aosach. Féach ar Aguisín 2 le haghaidh tuilleadh 
sonraí. Tabhair faoi deara nach liosta uileghabhálach é seo agus go 
bhféadfar é a nuashonrú de réir mar a thagann speisialtachtaí breise chun 
cinn. 

Uaireanta Oibre Is é 20 uair teagaisc in aghaidh na seachtaine an t-uasmhéid uaireanta don 
ghrád seo. Beidh ar an iarrthóir rathúil na huaireanta gaolmhara neamh-
theagaisc a chomhlíonadh de réir mar a ordóidh a bhainisteoir líne. 

Riachtanais 
Riachtanacha 

• Taithí ar Theagasc/Oiliúint 

• Scileanna maithe eagrúcháin, cumarsáide agus idirphearsanta agus 
leibhéal ard tionscnaimh 

• Scileanna sármhaithe TFC agus riaracháin 

Riachtanais 
Inmhianaithe 

• Bheadh cáilíocht ag Leibhéal 7 ar Chreat Náisiúnta na gCáilíochtaí, 
nó a coibhéis nó níos airde, i ndisciplín/ndisciplíní ábhartha atá 
comhréireach leis an ról seo agus leis an Earnáil Breisoideachais 
agus Oiliúna ina buntáiste; 

• Inniúlacht le dualgais an phoist a chomhlíonadh go héifeachtach trí 
mheán na Gaeilge inmhianaithe. 

Creat Beartais agus 
Dlíthiúil 

Oibreoidh an tOideoir Aosach laistigh de chreat na Reachtaíochta 
Náisiúnta, lena n-áirítear, inter alia, an méid seo a leanas: 

• An tAcht um Boird Oideachais agus Oiliúna, 2013 

• An tAcht Oideachais, 1998 

• An tAcht Oideachais (Leas), 2000 

• An tAcht um Cháilíochtaí (Oideachas agus Oiliúint), 1999 

• An tAcht um Chomhairle Mhúinteoireachta, 2001 

• An tAcht um Oideachas do Dhaoine a bhfuil Riachtanais Speisialta 
Oideachais Acu, 2004. 

• Beartais agus Treoirlínte maidir leis an gCuraclam agus an 
tSeirbhís Oideachais Aosach 

• Beartais agus nósanna imeachta arna nglacadh ag Bord Oideachais 
agus Oiliúna na Gaillimhe agus Ros Comáin (GRETB). 

Príomhdhualgais/Réimsí 
Freagrachta 

Éilíonn an teagasc gairmiúil agus dualgais eile go ndéanfaidh an tOideoir 
Aosach an méid seo a leanas: 
 

• Teagasc a thabhairt in ábhar an tsiollabais/ábhar an mhodúil chun 
sástacht an Chomhordaitheora Cláir/an Éascaitheora Oideachais 
Pobail/an Eagraí Litearthachta d’Aosaigh/an Oifigigh Oideachais 
Aosaigh agus de réir rialacha agus rialacháin na Roinne Oideachais 
agus Scileanna agus SOLAS. 

• Tascanna a thabhairt do mhic léinn le déanamh san Ionad agus in 
áiteanna eile araon. 

• Cúrsaí, scéimeanna oibre, uirlisí measúnaithe agus ceachtanna 
aonair a ullmhú atá oiriúnach do riachtanais, spéiseanna, taithí agus 
eolas reatha na bhfoghlaimeoirí sa rang. 

• Teacht i láthair ag am réasúnta roimh thús an ranga ionas gur féidir 
leis an rang tosú ag an am sceidealta. Déanfaidh siad a bhfreastal a 
thaifeadadh de réir cibé córas a fhorordófar. D’fhéadfadh aon 
Oideoir Aosach a thagann déanach a luach saothair ar fad nó cuid 
de a chailleadh. Beidh an riail chéanna i bhfeidhm maidir le 
himeacht go luath. 

• I dteannta na hoibre sa rang, tá ar an Oideoir Aosach dualgais eile 
a bhaineann le bainistiú cuí agus le measúnú/dul chun cinn a rang 
a chomhlíonadh de réir mar a d’fhéadfadh a bheith riachtanach ó 
am go ham; clúdaíonn na híocaíochtaí a dhéantar as uaireanta 
teagmhála ranga iarbhír na dualgais ghaolmhara sin. 

• Obair na bhfoghlaimeoirí a mharcáil agus a mheasúnú agus a ndul 
chun cinn forbartha agus a ngnóthachtáil a thaifeadadh sa rang 
agus in áiteanna eile araon. 

• Gach measúnú agus meastóireacht atá oiriúnach do sheachadadh 
cáilíochtaí QQI a dhéanamh. 

• Páirt a ghlacadh i bpróiseas pleanála an chláir maidir le beartas agus 
aidhmeanna agus i bhfoirmliú athbhreithnithe treoirlínte. 

• Measúnuithe agus teistiméireachtaí ó bhéal agus i scríbhinn a 
sholáthar nó cur leo, sa rang agus in áiteanna eile araon, maidir le 
forbairt agus foghlaim foghlaimeora aonair agus grúpaí 
foghlaimeoirí. 

• Meastóireacht agus athbhreithniú a dhéanamh ar a mhodhanna 
teagaisc, ábhair agus scéimeanna oibre féin agus athruithe a 
dhéanamh de réir mar is cuí, ar bhonn aonair nó i gcomhar leis an 
gComhordaitheoir/an tÉascaitheoir Oideachais Pobail/an tEagraí 
Litearthachta d’Aosaigh/an tOifigeach Oideachais Aosaigh agus/nó 
Cigireacht na Roinne Oideachais. 

• Coinneáil suas chun dáta le smaointeoireacht agus cleachtas 
oideachais reatha trí staidéar agus trí fhreastal ar chúrsaí, 
ceardlanna agus cruinnithe. 

• Bheith freagrach as maoin agus trealamh GRETB atá faoina chúram 
tráth ar bith, agus maoirseacht a dhéanamh ar phacáil nó díphacáil 
an trealaimh sin agus é á iompar ó ionad amháin go hionad eile. 

 

• Nuair nach bhfuil Oideoir Aosach in ann freastal ar a rang, ní mór 
dó/di fógra a thabhairt don Chomhordaitheoir Cláir/an Éascaitheoir 
Oideachais Pobail/an tEagraí Litearthachta d’Aosaigh/an tOifigeach 
Oideachais Aosaigh chomh luath agus is féidir. 

• Orduithe dleathacha Bhord Oideachais agus Oiliúna na Gaillimhe 
agus Ros Comáin agus a Phríomhfheidhmeannaigh a 
chomhlíonadh, agus rialacha agus riachtanais an Aire Oideachais a 
chomhlíonadh. 

Sonraí an róil • Oibríonn Oideoirí Aosach inár gClár Tionscnaimh um Fhilleadh ar 
an Oideachas (BTEI). 

• Seachadtar cláir in Ionaid GRETB agus in láithreacha pobail ar fud 
na Gaillimhe agus Ros Comáin. 

• Seachadtar cúrsaí ó Leibhéal 1 go Leibhéal 6 QQI. 

• Cuirfear iarrthóirí rathúla ar phainéal i leith a speisialtachta 
ábhartha tar éis an próiseas agallaimh a chríochnú. 

• Beidh na painéil a bhunófar i bhfeidhm ar feadh 12 mhí ó dháta a 
mbunaithe. 

• Má fhostaítear thú chun obair le GRETB laistigh de théarma 12 mhí 
an phainéil, fanfaidh tú ar an bpainéal le haghaidh tairiscintí amach 
anseo. 

• Mura bhfostaíonn GRETB thú laistigh de théarma 12 mhí an 
phainéil, ní mór duit iarratas a dhéanamh arís ar phainéal nua nuair 
a fhógraítear é chun go measfar thú do fholúntais amach anseo. 

• Ní chiallaíonn socrú ar phainéal go bhfuil gealltanas ó GRETB 
tairiscint oibre a chur ar fáil d’aon bhall den phainéal. Feidhmíonn 
na cláir thuas ar bhonn riachtanais agus ar bhonn an bhuiséid atá 
ar fáil. Fostaítear Oideoirí Aosach do chláir ar an mbonn sin; ní 
thugann aon obair a thairgtear le fios go bhfuil gealltanas ann 
maidir le hobair leanúnach le GRETB. Eisítear conarthaí de réir an 
chúrsa/na píosa oibre comhaontaithe. 

Inniúlachtaí • Saineolas, Eolas Speisialaithe agus Féinfhorbairt 

• Cumas Teagaisc/Teagaisc Phraiticiúil/Oiliúna 

• Cumas sonrach cur le forbairt fhoriomlán seirbhíse foghlaimeora 
agus ionchuimsitheachta laistigh den Bhreisoideachas agus Oiliúint 

• Bainistiú agus Seachadadh Torthaí 

• Forbairt Ghairmiúil 

Téarmaí agus 
Coinníollacha 
Ceapacháin 

• Beidh aon tairiscint faoi réir dhá theistiméireacht shásúla a fháil, 
imréiteach grinnfhiosrúcháin an Gharda Síochána, imréiteach 
sláinte ceirde, agus fíorú cáilíochtaí. 

• Beidh tréimhse phromhaidh ag baint leis an gceapachán, agus 
leagfar sonraí na tréimhse sin amach sa chonradh. 

• Forchoimeádann GRETB an ceart foireann a aistriú de réir 
riachtanais na heagraíochta. 

• Beidh ar an duine a cheapfar ranníocaíocht a dhéanamh leis an 
Scéim Aoisliúntais chuí. 

• Ní fhéadfar obair sheachtrach a dhéanamh gan toiliú roimh ré ó 
GRETB.  

Sláinte Ní mór d’iarrthóir don oifig, agus aon duine atá i mbun na hoifige, a bheith 
go hiomlán inniúil agus in ann tabhairt faoi na dualgais a bhaineann leis an 
oifig, agus a bheith sách sláintiúil le go dtabharfaí le fios go bhfuil sé le 
tuiscint go réasúnta go mbeidh sé nó sí in ann seirbhís rialta agus 
éifeachtach a sholáthar.  

Carachtair 
 

Ní mór d’iarrthóirí: 

• An t-eolas agus an cumas a bheith acu dualgais an phoist atá i gceist 
a chomhlíonadh; 

• A bheith oiriúnach maidir le carachtar; 

• A bheith oiriúnach le haghaidh a c(h)eaptha don phost atá i gceist 
maidir le gach gné ábhartha eile; 

 
Má éiríonn leis nó léi, ní cheapfar don phost iad: 

• mura n-aontaíonn siad tabhairt faoi na dualgais a bhaineann leis an 
bpost agus mura nglacann siad leis na coinníollacha a bhfuil na 
dualgais le comhlíonadh fúthu, nó a d’fhéadfadh na dualgais a 
bheith le comhlíonadh fúthu agus 
mura bhfuil sé nó sí go hiomlán inniúil agus in ann tabhairt faoi na 
dualgais a bhaineann leis an bpost. 

Riachtanas Saoránachta 
 

Is gá go gcomhlíonfadh iarrthóirí incháilithe gach a leanas: 
a) Saoránach de chuid an Limistéir Eorpaigh Eacnamaíoch (EEA). Is 

éard atá san EEA ná Ballstáit an Aontais Eorpaigh (AE), na 
hÍoslainne, Lichtinstéin agus na hIorua; nó 

b) Saoránach de chuid na Ríochta Aontaithe (UK); nó 
c) Saoránach de chuid na hEilbhéise de bhun an chomhaontaithe idir 

an AE agus an Eilbhéis ar shaorghluaiseacht daoine; nó 
d) Saoránach nach den Limistéar Eorpach Eacnamaíoch (EEA) iad ach 

ar céile nó leanbh iad de shaoránach EEA nó na Ríochta Aontaithe 
nó ar Saoránach de chuid na hEilbhéise iad agus a bhfuil víosa 
stampa 4 acu; nó 

e) Duine a bhfuil cosaint idirnáisiúnta bronnta orthu faoin Acht um 
Chosaint Idirnáisiúnta, 2015 nó aon bhall teaghlaigh atá i dteideal 
fanacht sa Stát de bharr athaontú teaghlaigh agus a bhfuil víosa 
stampa 4 acu; nó 

f) Saoránach nach den Limistéar Eorpach Eacnamaíoch (EEA) iad ach 
ar tuismitheoir iad de leanbh cleithiúnach, ar saoránach iad, agus 
iad ina gcónaí, i mballstát EEA nó na Ríochta Aontaithe nó na 
hEilbhéise agus a bhfuil víosa stampa 4 acu. 
 

Le bheith cáilithe, is gá go mbeadh iarrthóirí incháilithe faoi dháta aon 
tairisceana fostaíochta. 

An Roinn Comhshaoil, 
Pobail agus Rialtais 
Áitiúil (Ciorclán LG (P) 
06/2013)  
 

Tá Scéim Iomarcaíochta Deonaí do na hÚdaráis Áitiúla tugtha isteach ag an 
Roinn Comhshaoil, Pobail agus Rialtais Áitiúil (Ciorclán LG (P) 06/2013).  De 
réir théarmaí an Chomhaontaithe Chomhchoiteanna: Íocaíochtaí 
Iomarcaíochta do Sheirbhísigh Phoiblí dar dáta 28 Meitheamh 2012 arna 
sonrú thíos, coinníoll shonrach den Scéim VER sin nach mbeidh daoine i 
dteideal a n-athfhostú in aon chomhlacht Seirbhíse Poiblí [arna shainmhíniú 
ag na hAchtanna um Bearta Airgeadais Éigeandála ar Mhaithe le Leas an 
Phobail, 2009 – 2011 agus an tAcht um Pá agus Pinsin Seirbhíse Poiblí 

(Scéim Shingil agus Forálacha Eile) 2012] ar feadh tréimhse 2 bhliain ón dáta 
ar fhág siad an Scéim seo. Tá feidhm ag na coinníollacha seo chomh maith i 
gcás fostaíochta ar bhonn conradh seirbhíse (bíodh sé sin mar chonraitheoir 
nó mar fhostaí conraitheora). 
 

Dearbhú 
 

Éilítear ar iarrthóirí a chur in iúl má bhain siad tairbhe roimhe seo as scéim 
Seirbhíse Poiblí dreasachta luathscoir. Éilítear ar iarrthóirí freisin a chur in 
iúl má tá aon teidlíocht acu ar shochar pinsin Seirbhíse Poiblí (atá á íoc nó 
atá caomhnaithe) ó aon fhostaíocht eile sa tSeirbhís Phoiblí agus/nó sa chás 
go bhfuil íocaíocht-in-lieu faighte acu as seirbhís in aon fhostaíocht sa 
tSeirbhís Phoiblí. 
 

Tréimhse phromhaidh Déanfar an ceapachán a dheimhniú faoi réir ag dualgais an phoist a bheith 
á gcomhlíonadh go sásúil. 

Tréimhsí sosa  Beidh feidhm ag téarmaí an Achta um Eagrú Ama Oibre, 1997 don 
cheapachán seo.  
 

Aoisliúntas agus Scor 
 

Tairgfear na téarmaí agus coinníollacha aoisliúntais cuí sin atá i bhfeidhm 
sa GRETB an uair sin don iarratasóir rathúil ag uair an cheapacháin. I 
dtéarmaí ginearálta, tairgfear ceapachán don té nár oibrigh ariamh sa 
tSeirbhís Phoiblí bunaithe ar bhallraíocht den Scéim Pinsin Shingil na 
Seirbhíse Poiblí (“Scéim Shingil”). Tá sonraí iomlána na Scéime ar fáil 
www.singlepensionscheme.gov.ie  
 
Sa chás gur oibrigh an té atá le ceapadh i bpost seirbhíse poiblí inphinsin 
(téarmaí scéime nach Scéim Shingil é) sa 26 seachtain roimh an 
gceapachán nó go bhfuil sé nó sí ar shos gairme faoi láthair, d’fhéadfadh 
téarmaí éagsúla a bheith i bhfeidhm. Bunófar teidlíocht pinsin a leithéid 
de cheapaithe i gcomhthéacs stair a bhfostaíocht sa tseirbhís phoiblí.  
 
Seo a leanas na príomhfhorálacha a bhaineann le ballraíocht den Scéim 
Shingil:  

• Aois Inphinsin: Is í an íos-aois a mbeidh an pinsean iníoctha aici ná 
66 bliain. 

• Aois Scoir: Ní mór do bhaill na Scéime dul ar scor nuair a bheidh 
70 bliain slánaithe acu.  

• Baintear úsáid as meántuilleamh gairmréime chun sochair a ríomh 
(fabhraíonn pinsin agus cnapshuim gach bliain agus déantar iad a 
rátáil suas gach bliain trí thagairt don Innéacs Praghsanna do 
Thomhaltóirí - CPI).  Nasctar arduithe i ndiaidh don duine dul ar 
scor leis an CPI. 

 

Laghdú Pinsin  

 

• Sa chás go raibh an ceapaí fostaithe cheana féin sa Státseirbhís nó 
sa tSeirbhís Phoiblí agus go bhfuil pinsean á fháil aige ón 
Státseirbhís nó ón tSeirbhís Phoiblí, nó sa chás go dtosófar pinsean 

http://www.singlepensionscheme.gov.ie/

Státseirbhíse nó Seirbhíse Poiblí á íoc i rith na hathfhostaíochta, 
beidh an pinsean sin faoi réir a laghdaithe de réir Alt 52 den Acht 
um Pinsin na Seirbhíse Poiblí (Scéim Aonair agus Forálacha Eile) 
2012. Tabhair faoi deara: Agus iarratas á dhéanamh agat ar an 
bpost seo, glacann tú go dtuigeann tú go mbeidh feidhm ag na 
forálalacha laghduithe, sa chás gur cuí. Níl sé i gceist go dtacóidh 
an Rannóg/an Oifig fostaithe le hiarratas ar tharscaoileadh 
laghduithe i ndáil le ceapacháin don phost seo  

 

• Más rud é, áfach, go raibh an ceapaí fostaithe cheana féin sa 
Státseirbhís nó sa Seirbhís Phoiblí agus gur bronnadh pinsean air 
nó uirthi faoin scéim luathscoir dheonaigh (VER) (ach amháin an 
Scéim Dreasachta Luathscoir (ISER), Ciorclán 7/2010 VER/VRS na 
Roinne Sláinte nó Ciorclán LG(P) 06/2013 na Roinne Comhshaoil, 
Pobail agus Rialtais Áitiúil, a bhfágfaidh aon cheann acu go mbeidh 
an duine neamhcháilithe don chomórtas) tiocfaidh deireadh leis 
an teidlíocht don phinsean sin le héifeacht ó dháta an 
athcheapacháin. Déanfar impleachtaí maidir le teidlíochtaí faoin 
pinsean VER, go háirithe sa chás go ndearna an VER foráil do 
bhlianta breise, a chinneadh ag na téarmaí agus polasaithe a 
rialaíonn an VER faoi leith atá i gceist. Ba cheart dul i gcomhairle 
leis an Roinn Oideachais agus an Roinn Caiteachais Phoiblí agus 
Athchóirithe sula ndéantar an ceapachán go foirmeálta i ngach cás 
inar bhain an ceapaí féideartha leas as socrú VER roimhe sin sa 
Státseirbhís nó sa Seirbhís Phoiblí. 

•  

Scor ar Fhorais 
Dhrochshláinte (IHR) 

 

Tabhair faoi deara go n-éilítear ar aon duine a chuaigh ar scor roimhe sin ar 
fhorais dhrochshláinte (IHR) faoi théarmaí a leithéid de scéim aoisliúntais a 
dhearbhú don eagraíocht a bhfuil an comórtas earcaíochta á riaradh aici, ag 
an gcéim tosaigh iarratais, go bhfuil a leithéid de phinsean á fháil acu.  
 
Éileofar ar iarratasóirí freastal ar oifig an phríomhoifigigh leighis (CMO) 
chun measúnú a dhéanamh ar a gcumas seirbhís rialta agus éifeachtach a 
chur ar fáil, agus an riocht a cháiligh iad do Scor ar Fhorais Dhrochshláinte 
a chur san áireamh.  
 
Ceapachán tar éis dul ar scor ón Státseirbhís ar fhorais dhrochshláinte:  
Sa chás go n-éiríonn leis an iarratasóir sa chomórtas, ba cheart don 
iarratasóir a bheith ar an eolas faoin méid seo a leanas:  
 

1. Sa chás go meastar iad a bheith sách aclaí seirbhís rialta agus 
éifeachtach a chur ar fáil agus go sannfar do phost iad, scoirfear an 
pinsean státseirbhíse a bronnadh orthu ar fhorais dhrochshláinte.  

2. Sa chás go gcliseann ar an iarratasóir an tréimhse phromhaidh a 
chríochnú go rathúil nó go ndéanann siad an cinneadh an post a 

sannadh dóibh a fhágáil, níl cead filleadh ar an stádas IHR a bhí acu 
sa státseirbhís sula ndearna siad an t-iarratas, nó pinsean IHR na 
státseirbhíse a thabhairt ar ais, agus níl aon teidlíocht ar an 
gcéanna.  

3. Beidh an t-iarratasóir ina b(h)all de Scéim Pinsin Shingil na 
Státseirbhíse (SPSPS) ar a cheapadh dóibh sa chás go raibh níos mó 
ná 26 seachtain de bhriseadh ina seirbhís phoiblí/státseirbhíse.  

 
Ceapachán tar éis dul ar scor ón tSeirbhís Phoiblí ar fhorais dhrochshláinte:  

1. Sa chás go bhfuil duine imithe ar scor ó chomhlacht seirbhíse 
poiblí, d’fhéadfaí a p(h)insean drochshláinte ón bhfostaíocht sin a 
bheith faoi réir a athbhreithnithe de réir na rialacha a bhaineann 
le dul ar scor ar fhorais dhrochshláinte faoin scéim sin.  

2. Sa chás go n-éiríonn le hiarratasóir, éileofar ar an iarratasóir ar a 
cheapadh dóibh a dhearbhú cibé an bhfuil pinsean seirbhíse poiblí 
(drochshláinte nó pinsean eile) á fháil acu nó nach bhfuil, agus 
d’fhéadfadh an pinsean seirbhíse poiblí sin a bheith faoi réir a 
laghdaithe.  

3. Beidh an t-iarratasóir ina b(h)all de Scéim Pinsin Shingil na 
Státseirbhíse (SPSPS) ar a cheapadh dóibh sa chás go raibh níos 
mó ná 26 seachtain de bhriseadh ina seirbhís 
phoiblí/státseirbhíse.  

 

Fabhrú Pinsin  

 

Cuirtear teorainn de dhaichead bliain nó a choibhéis le líon na seirbhíse 
inphinsin a d’fhéadfadh duine aonair a fhabhrú thar gach scéim seirbhíse 
poiblí réamhbheitheach (téarmaí scéime nach Scéim Shingil é) le hAlt 
52(6) den Acht um Pinsin na Seirbhíse Poiblí (Scéim Aonair agus Forálacha 
Eile), 2012; sa chás go bhfuil níos mó ná daichead bliain seirbhíse inphinsin 
ar an 28 Iúil 2012, foráiltear le halt 52(7) go bhféadfaidís tairbhe na 
seirbhíse sin a choinneáil. D’fhéadfadh impleachtaí a bheith aige sin do 
dhuine arna cheapadh a bhfuil cearta pinsin faighte aige/aici i bhfostaíocht 
seirbhíse poiblí roimhe sin.  

 

Ranníoc Saorálach 
Breise  

 

Tá an ceapachán seo faoi réir ag an Ranníoc Saorálach Breise (ASC) de réir 
an Achta um Pá agus Pinsin Seirbhíse Poiblí, 2017. Tabhair faoi deara: Tá a 
leithéid de ranníoca sa bhreise ar aon ranníoca aoisliúntais/ranníoca PPC 
atá de dhíth i ndáil le ballraíocht den scéim pinsin ábhartha.  
 

Saoire Uchtála / 
Chúramóirí / 
Thuismitheoirí / Force 
Majeure 
 

Bronnfar Saoire Uchtála / Chúramóirí / Thuismitheoirí ar an Stiúrthóir 
Tacaíochta agus Forbartha Eagraíochta de réir na socruithe arna n-údarú ag 
an Aire Oideachais agus Scileanna. Beidh feidhm ag forálacha an Achta um 
Shaoire do Thuismitheoirí, 1998 agus ag aon Acht a tháinig in ionad an 
Achta sin nó a leasaigh an tAcht sin do Shaoire Force Majeure. 

Ginearálta 
 

Cur síos atá sa mhéid thuas ar phríomhchoinníollacha na seirbhíse agus ní 
sé ceaptha a bheith ina liosta cuimsitheach de gach téarma agus coinníoll 
den fhostaíocht, a leagfar amach i gconradh fostaíochta an iarratasóra 
rathúil iad. 
 

Imréiteach Slándála 
 

Tá an Bord Oideachais agus Oiliúna cláraithe leis an Aonad Náisiúnta 
Grinnfhiosrúcháin. Is cuid de phróiseas earcaíochta agus roghnúcháin an 
Bhoird é go bhféadfadh gach tairiscint fostaíochta a bheith faoi réir ag 
nochtadh don Aonad Náisiúnta Grinnfhiosrúcháin.  
 

Rúndacht agus Saoráil 
Faisnéise  
 

Déileálfar le gach iarratas go rúnda, faoi réir ag forálacha an Acht um Saoráil 
Faisnéise, 2014.  
 
Is faoi rún daingean a chaithfear le gach fiosrúchán, iarratas agus gach gné 
den phróiseas, agus ní nochtfar d’aon duine iad, lasmuigh dóibh siúd a 
bhfuil baint dhíreach acu leis an ngné sin den phróiseas. Déanfar míreanna 
áirithe eolais, nach bhfuil sainiúil d’aon duine faoi leith, a asbhaint ó thaifid 
ríomhaireachta chun críocha staitistiúla ginearálta.  
 

Cosaint Sonraí  
 

Déanann an Bord Oideachais agus Oiliúna  sonraí a phróiseáil i 
gcomhlíonadh leis an reachtaíocht reata maidir le Cosaint Sonraí. 

Iarratas a mheas a 
bheith tarraingthe siar  
 

Ní bheidh aon éileamh ar bhreithniú ag iarrthóirí nach bhfreastalaíonn ar 
agallamh ná ar thástáil eile ag an am agus san áit a n-éilíonn an Bord 
Oideachais agus Oiliúna nó nach gcuireann aon fhianaise ar fáil, ar iarratas, 
a theastaíonn ón mBord Oideachais agus Oiliúna maidir le haon ábhar atá 
ábhartha dá n-iarrthóireacht.  
 

Eolas tábhachtach eile  
 

Ní bheidh aon fhreagracht ar an an mBord Oideachais agus Oiliúna as aon 
speansas a thabhaíonn iarratasóirí orthu féin a aisíoc.  
 
Níltear le talamh slán a dhéanamh de go bhfuil an Bord Oideachais agus 
Oiliúna sásta go gcomhlíonann duine riachtanais an phoist nó nach bhfuil 
siad dícháilithe faoin dlí an post a bheith acu díreach mar go scaoiltear 
isteach sa chomórtas iad, nó go dtugtar cuireadh dóibh freastal ar agallamh, 
nó go bhfaigheann siad litir ag rá go raibh toradh dearfach acu.  
 
Déanfaidh an Bord Oideachais agus Oiliúna, sula molann sé go gceapfaí aon 
iarratasóir don phost, gach fiosrúchán a mheastar a bheith riachtanach 
chun oiriúnacht an iarratasóra sin a dheimhniú. Ní féidir an cinneadh 
deireanach a dhéanamh go dtí go mbeidh gach céim den phróiseas 
earcaíochta críochnaithe, agus ná measfar agus ná déantar talamh slán de 
go bhfuil a leithéid de chinneadh déanta go dtí sin. Sa chás go ndiúltaíonn 
an duine a mholtar don phost é, nó i ndiaidh dóibh an post a bheith glactha 
acu, scaoileadh leis arís, nó sa chás go dtagann folúntas eile chun cinn, 
d’fhéadfadh an Bord Oideachais agus Oiliúna, faoin lánrogha féin, duine eile 

a roghnú agus a mholadh go gceapfaí an duine sin don phost bunaithe ar 
thoradh an phróisis roghnúcháin.   
 
Ba cheart d’iarratasóirí a thabhairt faoi deara go ndílcháilfear iad má 
dhéanann siad aon iarracht canbhasáil. 
 

Conas iarratas a 
dhéanamh  
 

Ní mór d’iarratais a bheidh seolta isteach ar líne faoin 12 Meánlae 4 Nollaig 
2026 
 
Ní mór gach rannán den fhoirm iarratais a chomhlánú go hiomlán.  
 
Ní ghlacfar le hiarratais tar éis an spriocam agus an spriocdháta.  
 
Níor cheart talamh slán a dhéanamh de go bhfuil an Bord Oideachais agus 
Oiliúna sásta go gcomhlíonann duine na riachtanais díreach ar an mbunús 
gur tugadh cead dó/di a bheith páirteach sa chomórtas, nó gur tugadh 
cuireadh dó/di tabhairt faoi thástálacha nó freastal ar agallamh.  
 
Nótaí 
Tabhair faoi deara gurb é freagracht an iarratasóra é a chinntiú go 
bhfaightear a (h)arratas in am. Ní bheidh an Bord Oideachais agus Oiliúna 
freagrach as aon deacracht theicniúil atá ag an seoltóir agus é/í i mbun an 
t-iarratas a sheoladh 
 
Moltar go láidir d’iarratasóirí mar sin iarratais a bheith leagtha isteach acu 
i bhfad roimh an spriocdháta, 12 Meánlae 4 Nollaig 2026 
 
Seolfar admháil nuair a fhaighimid iarratas. Féachfaimid leis an méid is mó 
d’fhógra agus is féidir a thabhairt maidir le dátaí agallamh etc. Ba cheart 
d’iarratasóirí iad féin a chur ar fáil ar an dáta/na dátaí atá sonraithe ag an 
mBord Oideachais agus Oiliúna. 
 

D’fhéadfadh iad seo a 
leanas a bheith i gceist 
leis an bPróiseas 
Roghnúcháin 
 

• Gearrliosta iarrthóirí a chur i dtoll a chéile bunaithe ar an 
bhfaisnéis a tugadh ina n-iarratais. 

• Réamhagallamh cáilithe 

• Agallamh iomaíoch, a d’fhéadfadh láithreoireacht a bheith i gceist 
leis  

• Seiceáil teistiméireachtaí 

Gearrliostú 
 

Is iondúil go mbíonn líon na n-iarratas a fhaightear do phost níos mó ná sin 
atá ag teastáil chun na folúntais reatha a líonadh. Bíodh is go bhféadfá 
riachtanais incháilitheachta an chomórtais a chomhlíonadh, sa chás go 
bhfágann an líon iarratasóirí don phost nach mbeadh sé praiticiúil gach 
duine a chur faoi agallamh, d’fhéadfadh an Bord Oideachais agus Oiliúna an 
cinneadh a dhéanamh úsáid a bhaint as próiseas gearrliostaithe chun an 
grúpa a bhfuil agallamh le cur orthu a roghnú, ar iarratasóirí iad sin a bhfuil 

an chosúlacht orthu gurb iad is feiliúnaí don phoist, bunaithe ar iniúchadh 
a dhéanamh ar na doiciméid a cuireadh ar fáil.  
 
Níl sé le tuiscint uaid sin go bhfuil na hiarratasóirí eile mífheiliúnach, nó nach 
bhfuil siad in ann an dualgais an phoist a chomhlíonadh, díreach go bhfuil 
roinnt iarratasóirí ann a bhfuil, prima facie, cáilíochtaí níos fearr acu 
agus/nó a bhfuil níos mó taithí acu.  
 
Agus iad i mbun aon ghearrliostú atá le dénamh, déanfaidh an Bord 
Oideachais agus Oiliúna na foirmeacha iarratais a iniúchadh, agus déanann 
sé measúnú orthu i gcoinne critéir réamhshainithe bunaithe ar riachtanais 
an phoist. Is ar do leas féin é mar sin cuntas mionsonraithe agus cruinn a 
thabhairt ar do cháilíochtaí/taithí ar an bhfoirm iarratais. 
 

Ceisteanna 
 

Má bhíonn aon cheisteanna agat, le do thoil déan teagmháil  
le recruitment@gretb.ie  

Aguisín 1 

 

Foirm Iarratais ar Bhonn Inniúlachta a Líonadh 

Éilíonn Foirm Iarratais ar Bhonn Inniúlachta ortsa, an t-iarrthóir, cur síos a dhéanamh ar roinnt de do 

chuid éachtaí persanta go data a léiríonn inniúlachtaí áirithe (scileanna agus tréithe riachtanacha) is gá 

don phost a bhfuil iarratas á dhéanamh agat air. Is gá gach réimse ceisteanna a chomhlánú. 

 

Tugtar sainmhíniú ar gach scil nó tréith do gach inniúlacht. Iarrtar ort ansin cur síos a dhéanamh ar chás, 

ó do thaithí, a mheasann tú gurb é an sampla is fearr é dá bhfuil déanta AGAT a léiríonn an scil nó an 

tréith seo. Tá sé riachtanach go ndéanann tú cur síos ar an gcaoi a léirigh tusa an scil nó an tréith faoi 

thrácht. 

 

Comhairlítear duit gach a scríobhann tú a leagan amach sa chaoi is go dtugann tú eolas ar leith faoina 

bhfuil déanta agat, e.g. ná habair díreach go raibh “ rath ar X”, déan cur síos go díreach ar a ndearna tú 

agus mar a léirigh tú an scil nó an tréith faoi thrácht. 

 

Le haghaidh gach sampa, cuir a leanas sa chuntas: 

a) Nádúr an taisc, na faidhbe an chuspóra. 
b) An méid a rinne tú go díreach agus mar a léirigh tú an scil nó an tréith (agus, nuair is cuí, an dáta 

ar a léirigh tú í). 
c) Toradh an cháis, agus do mheastachán ar an sciar den chreidiúint ar féidir leatsa a mhaíomh as 

an toradh sin. 
 

Le do thoil, ná húsáid an sampla céanna chun do fhreagra a léiriú i níos mó ná dhá réimse scile. 

 

Le do thoil, tabhair faoi deara, dá nglaofaí ort chun agallaimh, go bhféadfadh an bord samplaí breise a 

iarraidh inar léirigh tú na scileanna is gá don phost seo. Is ceart duit, mar sin, smaoiniú ar roinnt samplaí 

inar léirigh tú gach ceann de na scileanna faoi thrácht. 

 
_____________________________________________________________________________________ 

Príomhinniúlachtaí atá ag Teastáil do Ról an Oideoir Aosach 
 

Saineolas, Eolas Speisialaithe agus 
Féinfhorbairt 
 

Cumas Teagaisc/Teagaisc 
Phraiticiúil/Oiliúna 
 

Bainistiú agus Seachadadh Torthaí 
 

Forbairt Ghairmiúil 

Cumas sonrach cur le forbairt 
fhoriomlán seirbhíse foghlaimeora 
agus ionchuimsitheachta laistigh den 
Bhreisoideachas agus Oiliúint 

 
 
 

Aguisín 2: 
 

Liosta Speisialtachtaí, Oideoir Aosach BOOGRC 
 

Téama Fo-théamaí 

Talmhaíocht, Gairneoireacht 
agus an Comhshaol 

Gairneoireacht agus Tírdhreachú 
Fuinneamh glas/fuinneamh in-athnuaite 
Inbhuanaitheacht 
Cúram Ainmhithe 
Foraoiseacht 
Beachaireacht 
Tógáil ballaí beo 
Cóiriú Bláthanna 
Garraíodóireacht 
Gearradh Crúb 
TFC d’fheirmeoirí 

Fáilteachas, Turasóireacht 
agus Ealaíona Cócaireachta 

Cócaireacht Ghairmiúil 
Seirbhís Bialainne agus Scileanna Beáir 
Riarachán Deisce Fáilte 
Turasóireacht 
Maisiú Cácaí 
Seirbhís do Chustaiméirí 
Barista 

TFC Meáin Dhigiteacha agus Margaíocht 
Photoshop agus Dearadh 
Anailís Sonraí 
Bunscileanna Digiteacha agus na Meáin Shóisialta/Úsáid Fóin Chliste 
Bun-TFC trí Ghaeilge 
Códú / Forbairt Aipeanna / Dearadh 3T 
Grianghrafadóireacht Dhigiteach 
Teicneolaíocht Thumthach 

Sláinte agus Áilleacht Áilleacht 
Cothú 
Gruagaireacht 

Dearadh Cruthaitheach Ealaín, Ceardaíocht agus Dearadh 
Dearadh Faisin agus Teicstílí 
Dearadh Troscáin 
Ceardaíocht Chruthaitheach 
Grianghrafadóireacht 
Léiriú Ceoil 
Léiriú Ardáin 

Gnó, Bainistíocht agus 
Riarachán 

Riarachán Gnó 
Párolla agus Cuntasaíocht 
Leabharchoimeád 
Acmhainní Daonna 
Fiontraíocht 
Scileanna Miondíola 
Slabhra Soláthair 
Caidreamh Poiblí agus Margaíocht 
Ceannaireacht Foirne/Ceannaireacht agus Bainistíocht 

Na Daonnachtaí Na Meáin agus Iriseoireacht 
Comhionannas agus Éagsúlacht 
Cumarsáid 
Scríbhneoireacht Chruthaitheach 

Tógáil Bunscileanna Tógála 
Scileanna DIY 

Ceol agus na hEalaíona Drumadóireacht (Drumadóireacht Phobail) 
Drámaíocht 
Scannánaíocht 
Hip Hop / Damhsa – Hip Hop 
Bainistíocht Imeachtaí 
Cóiriú Bláthanna 
Meascán Deochanna 
Bainistíocht Taibhithe 
Ealaín Sráide – Múrphictiúir 
Amharcealaín - Dealbhóireacht / Déanamh Frapaí 

Ginearálta Scileanna Éifeachtacha Láithreoireachta 
Smaointeoireacht Dearaidh 
Cumarsáid 
Airgeadas do Bhainisteoirí nach Speisialtóirí Airgeadais iad 

Folláine Aireachas 
Ióga 
Pilates 
Suathaireacht agus anailís choirp 
Sláinte agus Aclaíocht 

Oideachas agus Oiliúint Oiliúint don Oiliúnóir 

